
Mál nr. 137/2007 
M  og 

Vátrggingafélagið V h.f. v. ábyrgðartryggingar A 
 
 

 Slys á faþega þegar bifreið féll fram af snjóhengju við Hrafntínnusker   þ. 5.3.2006. 
 

Gögn. 
1. Málskot móttekið þ. 19.7.2007. ásamt fylgiskjölum 1-3 

 

Málsatvik. 

Lögreglan á Hvolsvelli var kölluð út vegna umferðarslyss við Hrafntinnusker þar sem tveir menn 
slösuðust þegar A fell ofan af snjóhengju. A var á ferð á svæðinu ásamt ferðafélögum sínum sem 
vissu ekki um slysið fyrr en mennirnir skiluðu sér í Hrafntinnuskála slasaðir og illa áttaðir skv. 
lögregluskýrslu. Í lögregluskýrslunni segir einnig að A hefði fallið lóðrétt fram af hengju allt að 20 
metra niður og oltið einar 6 veltur þar til hann stöðvaðist. M var farþegi í A í umrætt sinn og 
slasaðist. M krefst bóta úr ábyrgðartryggingu A. V telur að M eigi að bera 2/3 hluta tjóns síns 
sjálfur þar sem hann hafi farið upp í bifreið hjá ölvuðum ökumanni. Því hafnar M og heldur því 
fram að honum hafi verið ókunnugt um áfengisneyslu ökumanns og telur rangt að álykta að 
áfengismagn í blóði hans hafi verið um 1.2 til 1.4 prómill við aksturinn. V telur að M eigi að bera 
2/3 hluta tjónsins sjálfur vegna stórfellds gáleysis með því að taka sér far með ökumanni undir 
áhrifum áfengis við varhugaverðar aðstæður en áfengisneysla ökumanns hafi ekki getað dulist M. 
Fram kemur hjá V að skv. blóðtökuvottorði hafi ökumaður mælst með 0.85 prómill etanóls í blóði 
um 4 klukkustundum eftir slysið og megi því ætla að alkahólmagn í blóði hafi verið 1.2-1.4 
prómill þegar slysið varð og því ófær um að stjórna ökutæki.  

 

Álit. 

Fallist er á það mat V að um stórfellt gáleysi M hafi verið að ræða þegar hann tók sér far með 
ölvuðum ökumanni við þær aðstæður sem um var að ræða. M var ljóst að nauðsyn bar til að gæta 
fullrar aðgátar við akstur í umrætt sinn og mikilvægt að ökumaður væri með fullu ráði og rænu. 
Miðað við ætlað áfengismagn í blóði ökumanns við akstur B og við mælingu fjórum tímum eftir 
að akstri lauk verður að telja útilokað að M hafi ekki vitað af því að ökumaður B var undir 
áfhrifum áfengis við aksturinn. Fallist er á bótaskyldu úr ábyrgðartryggingu A hjá V en að M beri 
tjón sitt að 2/3 hlutum vegna stórfellds gáleysis. 

 

Niðurstaða. 

Umrætt tjón er bótaskylt M ber tjón sitt sjálfur að 2/3 hlutum vegna stórfellds gáleysis en fær það 
bætt að 1/3. 

